
ASTITZ eta UITZIko ATERPETXEAK 

Tfnoa: 948504185 

E-mail: astitzko@terra.es 

  

Astitz, 2010eko ekainean 

 

Adiskide maiteok,  

Larraun bailaratik agurtzen zaituztegu eta Astitz eta Uitziko aterpeak 

erakusteko aukera baliatu nahi dugu.  

Bi herrixka hauek Nafarroan daude, Lekunberritik oso hurbil, ingurune 

euskaldun batean, non paisaiak gure irudimen kolektiboaren Euskal Herria 

liluragarria goresten duen. 

Aralarreko ingurugune zoragarria 

Toki zoragarri honetan bi aterpe hauek kudeatzeko plazerra dugu, hona 

datozen taldeak oso ezberdinak izanik: mendi-ibilbideen zaleak, ikastoletako 

haurrak, euskaltegietako ikasleak, gurasoak beren seme-alaba gazteekin, 

zenbait 

egun 

lasaitasunez 

gozatu nahi 

dituzten 

lagun 

taldeak, 

etabar. 

 

Astitzko Aterpeko bi eraikuntzak 

Batzuk bazkaltzera eta bazkalosteko atsegina disfrutatzera datoz, beste 

batzuk, ordea, hainbat egun 

eta gau ematera datoz; 

irakasle batzuek beren 

ikasleentzat gure begirale 

profesionalen taldearen 

zerbitzua eskatzen dute, 

beste bisitari batzuek, aldiz,  

Aralarreko mendikatean 

ahalik eta konpainiarik 

txikienaz ibiltzea nahiago 

dute.    

Bisitarien aniztasun honek 

sortzen digu gure 

lanarekiko dugun 

zoriontasuna, eta horregatik 

zuek ere guregana 

etortzeko eta gu 

ezagutzeko animatu nahi 

zaituztegu.  

Astitz eta Uitzin ongi 

etorriak izango zaretela 

jakin ezazue eta hartu gure 

agurrik beroena.  

Astitz eta Uitziko aterpetxeetako lan-taldea. 

 

Ingurumen Heziketa programaren jardueran 

Maialen Lujanbio eta Julio Sotorekin bertso afaria Astitzko Aterpean  

Orixenea izeneko aterpea, Uitziko herrian. 


